
Om Arbejdspladsvurdering APV 1

Kalaallit Nunaanni  
suliffeqarfinni  
isumannaallisaanermik  
peqqinnissamillu suliaqarneq...
- qanoq iliortarpat?

Sullivinnik  
Nakkutilliisoqarfik  

+299 34 25 90 

at@at.gl  



Kalaallit Nunaanni suliffeqarfinni isumannaallisaanermik peqqinnissamillu suliaqarneq...
- qanoq iliortarpat?

1

Isummannaallisaanermut peqqinnissamullu suliniarneq 
maanna pingaartinneqalerpoq - Kalaallit Nunaanni Isu-
mannaallisaaneq Peqqinnissarlu pillugit sulineq pillugu 
Nalunaarut aamma Kalaallit Nunaanni Sullivimmi avata-
ngiisit pillugit Nalunaarut – atuutilernerisigut.

Kalaallit suliffeqarfiini 
eqqumaffigilluarneqassaaq sulitilluni 
ajoqusernerit aamma sulitilluni 
ajunaarnerit pinaveersaartinniarlugit.
Kalaallit suliffeqarfiini isumannaallisaaneq peqqinnissarlu 
siuarsarumallugit maanna aaqqissuussaaneq, suliffe-
qarfinni tamani pilersinneqartussaq, pilersinneqarpoq. 
Takussutissiap matuma imaraa aaqqissuussaaneq taanna 
aamma sullivimmi isumannaallisaaneq peqqinnissarlu 
siuarsarniarlugit kikkut sunik suliaqassanersut.

Suliffeqarfinni mikisuni qulit ataallugit sulisoqartuni suli-
sitsisup isumagissavaa, sulisitsisup, aamma sulisunik
siulersuisut sulisullu isumannaallisaaneq peqqinnissarlu 
pillugit suleqatigiinnissaat  Sulisitsisup isumagissavaa 
sullivinni anginerusuni isumannaallisaanermut aaqqis-
suussaanerup suliarisartagaasa suliarineqarnissaat.

Suliffeqarfinni qulit sinnerlugit sulisoqartuni, kikkut 
tamarmik suliffeqarfimmi pisortaanatilluunniit sulisunik 
aqutsisuunngitsut, 

immikkoortortani imaluunniit suliassaqarfinni tamani, 
isumannaallisaanermut sinniisumik toqqaassapput..

Immikkoortortap suliassaqarfiulluunniit sulisunik aqut-
sisuata aamma isumannaallisaanermi sinniisup peqa-
tigiillutik pilersissavaat isumannaallisaanermut suleqa-
tigiissitaq, immikkoortortami isumannaallisaanermut 
peqqinnissamullu sulianik pilersaarusiornermi peqataa-
sussat aamma isumannaallisaanermi peqqinnissamullu 
tunngassutilinnik nalilersuinerni peqataasussat.

Isumannaallisaanermut suleqatigiissitap sulisut ataasiak-
kaat ataavartumik sunnerniartussaavai namminneq al-
lallu isumannaatsumik peqqinnartumillu avatangiiseqar-
nissaminnik pingaartitsilersinniarlugit. Suleqatigiissitap 
matuma ataani aalajangersakkat aalajangersarneqarsi-
masut siuarsarumallugit isumannaallisaaneq peqqinnis-
sarlu ilisimatitsissutigissavai.

Isumannaallisaanermut suleqatigiissitaq peqataassaaq 
sulinermi pissutsit isumannaallisaanikkut peqqin-
nissakkullu tamakkiisumik illersorneqarsinnaanersut 
nalunaarsornerini misissuiffiginerinilu.
Suleqatigiissitap misissussavaa, atortussiat atortullu 
aatsaat atorneqartarnersut, sulisorisat ajunaarnissamut 
nappaatinullu illersuusersorluarlugit sulinerni suleri-
aatsinilu. Aammattaaq misissussavaa, sunniutilimmik 
ilinniar titsisoqarlunilu ilitsersuisoqarnersoq, aamma 
maskiinat, sakkut aamma teknikkikkut atortorissaarutit 
il.il. isumannaallisaanerup peqqinnissallu tungaatigut, 
tamakkiisumik illersorneqarsinnaasumik, ikkussuunne-
qarsimallutillu atorneqarnersut.

Sullivimmi avatangiisinut suleqatigiissitaq peqataassaaq 
ajutoornerit, toqunartumik najuussuisoornerit, peqqin-
nissap tungaatigut ajoqusernerit taamaalingajanneril-
luunniit misissuiffigineqarnerini aamma sulisitsisumut 
taassumaluunniit sinniisuanut ilisimatitsinissaq isuma-
galugu.

Isumannaallisaanermi suleqatigiissitap ulorianarsin-
naasut pinaveersaartissavai. Sullivimmi avatangiisitigut 
ajornartorsiutinik pilersoqarnerani isumannaallisaaner-
mut ataatsimiititaliap siulittaasua imaluunniit suliffeqar-
fimmi pisortat ilisimatissallugit, ajornartorsiut sumiiffim-
mi aaqqinneqarsinnaanngippat.

Isumannaallisaanermut ataatsimiititaliap siulittaasua 
imaluunniit suliffeqarfimmi pisortat ilisimatissallugit 
piffissaqanngippat, isumannaallisaanermilu suleqatigiis-
sitap nalilerpagu, isumannaallisaanerup peqqinnissallu 
tungaatigut sulisut ulorianartorsiortinneqartut, nammi-
neerluni pinngitsoortissinnaanngisaminik, suleqatigiis-
sitap sulineq sulialluunniit ingerlanera unitsissinnaavaa, 
ajutoornissaq pinngitsoortikkumallugu.

Suleqatigiissitap piaartumik isumannaallisaanermi ataat-
simiititaliap siulittaasua suliffeqarfimmilu pisortat unit-
sitsineq pillugu ilisimatissavai, nassuiarlugulu sulinermik 
unitsitsineq sooq pisariaqarsimanersoq.

Suliffeqarfinni marluk sinnerlugit isumannaallisaaner-
mut suleqatigiissitaqarfiusuni isumannaallisaanermut 
ataatsimiititaliaq pilersinneqassaaq. Isumannaallisaaner-
mut sinniisut isumannaallisaanermut suleqatigiissitami 

ilaasortaasut, akunnerminni ataatsimik toqqaassapput 
isumannaallisaanermi ataatsimiititaliami ilaasortassamik. 
Taamatuttaaq sulisunik aqutsisut iliussapput.

Isumannaallisaanermut ataatsimiititaliap pilersaarusiussa-
vaa, siulersussavaa ataqatigiissaarlugulu suliffeqarfimmi 
isumannaallisaanerup peqqinnissallu tungaatigut suli-
neq, ilanngullugu isumannaallisaanermut suleqatigiis-
sitat sulinerat. Isumannaallisaanermut ataatsimiititaliap 
suliniutit aallartissavai sulisut illersorneqarnissaat siuner-
taralugu, aamma suliniuteqassalluni ajutoorfiusinnaasu-
nik pinaveersaartitsinermik, kiisalu suliffeqarfimmmi 
sullivimmi avatangiisitigut ajornartorsiutit nalunaarsus-
sallugit. Tamakku tunngavigalugit isumannaallisaaner-
mut ataatsimiititaliaq apeqqutini sullivimmmi avatan-
giisinut tunngasuni iluarsiissutissanik siunnersuisassaaq. 
Isumannaallisaanermut ataatsimiititaliaq suliffeqarfimmi 
isumannaallisaanermut peqqinnissamullu tunngasutigut 
pilersaarusiornermi nalilersuinermilu  peqataassaaq.

Isumannaallisaanermut 
ataatsimiititaliap nakkutigissavaa 
suliffeqarfimmi isumannaallisaanerup 
peqqinnissallu tungaatigut 
sulineq isumannaallisaanermullu 
suleqatigiissitaq sulineq pillugu 
ilisimatillugulu ilitsersussallugu.

Isumannaallisaanermut ataatsimiititaliap ajutoornernut, 
toqunartumik najuussuisoqarneranut, peqqinnissap 
tungaatigut ajoqusernernut taamaattulluunniit nala-
anneqangajannerinut patsisaasut misissorneqarnissaat 
isumagissavaa, aamma taamatut pisoqaqqinnginnissaa 
siunertaralugu suliniutinik aallartitsisoqarnissaa isuma-
gissallugu. Ukiumut ataasiarluni suliffeqarfimmi ajutoor-
nerit, toqunartunik najuussuisoornerit peqqinnissallu 
tungaatigut akornusernerit ataatsimiititaliap takusassia-
risassavai.

Isumannaallisaanermut ataatsimiititaliap, sulisut illersor-
niarlugit isumannaallisaanermut peqqinnissamullu 
aalajangersakkat alaatsinaassavai. Ataatsimiititaliap 
isumagissavaa  ilinniartitsinerit ilitsersuinerillu suliffeqar-
fiup pisariaqartitaanut naleqqussarneqarsimasut pillugit 
tunngaviusussat suliarineqarnissaat, aamma nakkutillii-
neq  ilitsersuinerlu malinneqarnissaat isumagissallugu.

Isumannaallisaanermut ataatsimiititaliap isumagissavaa 
isumannaallisaanermut aaqqissuussaaneq pilersaaru-
siussallugu, ataatsimiititaliami suleqatigiissitanilu ilaasor-
tat kikkuuneri ersarissarlugit, tamakkulu pillugit sulisut 
ilisimatinneqarnissaat isumagissallugu

Suliffeqarfiit arlallit suliaqarfimmi 
ataatsimi suliaqartillugit sullivimmi 
avatangiisit pillugit suleqatigiinnerup 
ataqatigiissaarneqarnissaani  
ataatsimiititaliaq suleqataalluni 
peqataassaaq.

Allaffimmi sulinermi imaluunniit allaffissornikkut su-
liaqarnermi aamma niuertarfinni, supermarkedini, 
stormagasinani assigisaannilu sulinermi, isumannaalli-
saanermut peqqinnissamullu aaqqissuussinermi sulisut 
sapaatip akunneranut nalunaaquttap akunnerini qulini 
amerlanerusuniluunniit sulisut taamaallaat aallaavigine-
qassapput. Tamatumani sulisut amerlassusiat apeqqu-
taatinnagu isumannaallisaanermut suleqatigiissitamut 
ataatsimoorussamut imaluunniit eqimattamut pioreer-
sumut ilannguttoqarsinnaavoq.  Sulisut tamakkerlutik 

50-iuppata amerlanerullutilluunniit, nalinginnaasumik 
isumannaallisaanermi suleqatigiissitanik arlalinnik piler-
sitsisoqassaaq.

Umiarsualivinni usilersuinermi usingiaanermilu suliaqar-
nermi suliassanilu allani tamatumunnga attuumas-
suteqartuni isumannaallisaanermut peqqinnissamullu 
aaqqissuussineq isumagineqassaaq, sulisut amerlassusiat 
apeqqutaatinnagu. Tamatumani isumannaallisaaner-
mut suleqatigiissitaq usilersornermik usingiaanermillu 
sulli viusumi sulisunik aqutsisoq aamma umiarsuup usi-
sarfiata matuata killingani sissuertoq, taamatulluunniit 
atuuffeqartoq, inuttaassapput.

Sullivimmi isumannaallisaaneq peqqissuunissarlu 
pingaaruteqarput - annerusumik takusaqarsinnaavutit 
uani: www.at.gl Malittarisassat – Kalaallit Nunaanni 
suliffeqarfinni isuannaallisaanermik peqqinnissamillu 
suliaqarneq nalunaarut.


